
 געקליבענע געדאנקען און טרעפליכע פערל ווערטער אויף די וועכענטליכע פרשה. 
 צוזאמגענומען פון די ספרים פון דער גרויסער צדיק 

און גאון רבינו שמשון חיים ב"ר נחמן מיכאל נחמני זלה"ה.
 וועלכע האט צוגעזאגט פאר די אלע וואס לערנען זיינע ספרים און תורות, וועלן זוכה זיין 

צו זעהן ישועות און נפלאות אין אלע הינזיכטן - 'בני חיי ומזוני'.

בסייעתא דשמיא

זרע שמשוןזרע שמשוןזרע שמשוןזרע שמשון

זיך נישט פארזוימען צו הרג'ענען די פיינט 
פונעם אויבערשטן

נְקֹם נִקְמַת בְּנֵי יִשְׂרָאֵל מֵאֵת הַמִדְיָנִים )לא, ב(. מלחמת מדין איז 

געווען א 'מלחמת מצוה' וואס אזא מלחמה מען מעג אפילו 

אנפאנגן די מלחמה אום שבת קודש, אזוי ווי עס ווערט גע'פסק'נט 

אין טור )או"ח סימן רמ"ט( 'מלחמת מצוה מתחילין אפילו בשבת'.

לכאורה דארף מען פארשטיין פארוואס זאל מען מעגן 

אנהייבן א מלחמת מצוה אין שבת? בשלמא אויב 

די גוים קומט מלחמה האלטן מיט די אידן, איז 

פשוט אז מען מעג ארויסגיין מלחמה האלטן 

אנטקעגן זיי, ווייל עס איז 'סכנת נפשות', אבער 

פארוואס פעלט אויס אז מען זאל גיין אנפאנגן 

א מלחמת מצוה אום שבת? פארוואס קען מען 

נישט ווארטן ביז נאך שבת?

דער תירוץ איז, ווען עס קומט צו א 'מלחמת 

מצוה' טאר מען עס נישט אפשטופן אפילו נישט 

אויף א רגע, נאר גלייך אין די ערשטע געלעגנהייט 

וואס איז שייך דארף מען אנהייבן די מלחמה, 

אפילו אויב עס איז שבת קודש.

ווייל די מצוה פון הרג'ענען די פיינט פונעם 

אויבערשטן איז חשוב'ער פון אלע אנדערע מצות 

אין די תורה, און מען מוז עס טוען די שנעלסטע 

וואס מען קען, און מען טאר זיך נישט פארזוימען. 

)אות ג' ד"ה וי"ל(

 נאר משה רבינו קען מלחמה 
האלטן מיט מדין

נְקםֹ נִקְמַת בְּנֵי יִשְׂרָאֵל מֵאֵת הַמִדְיָנִים אַחַר תֵּאָסֵף 

אֶל עַמֶיךָ )לא, ב(. עס ווערט געברענגט אין מדרש 

)ילקוט שמעוני מטות רמז תשפ"ה(, דער אויבערשטער 

האט געזאגט פאר משה רבינו, אויב ווילסטו בלייבן לעבן פאר 

לאנגע יארן, זאלסטו נישט מלחמה האלטן מיט מדין, ווייל נאר 

דו קענסט מלחמה האלטן מיט מדין, דעריבער וועסטו נישט 

שטארבן איידער דו האסט מלחמה מיט זיי.

ווען משה רבינו האט דאס געהערט, האט ער געזאגט, עס איז 

ענדערש אז מען זאל גלייך יעצט מלחמה האלטן מיט מדין 

און זיי איינעמען, און כלל ישראל זאל זען די מפלה אין זייערע 

שונאים. אפילו אויב דאס מיינט אז נאכדעם וועט ער דארפן 

נפטר ווערן.

מען קען ערקלערן פשט פארוואס די נקמה אין מדין האט 

געקענט געטון ווערן נאר דורך משה רבינו, לויט ווי עס ווערט 

געברענגט פון די מקובלים )הובא בילקוט ראובני מטות אות ל"ו 

בשם גליא רזיא(, אז כדי א מלך אדער א שר זאל קענען מלחמה 

האלטן מיט א צווייטע לאנד, דארף דער מלך האט א געוויסע 

קשר און שייכות מיט יענע לאנד. א שטייגער וואס עס איז 

געווען מיט פנחס וואס האט גע'הרג'עט כזבי בת 

צור וואס קומט פון מדין, ער האט עס געקענט 

טון נאר ווייל ער שטאמט פון יתרו וואס קומט 

פון מדין. אזוי אויך דוד המלך וואס האט מלחמה 

געהאלטן מיט מואב, האט עס געקענט טון נאר 

ווייל ער שטאמט פון רות וואס קומט פון מואב.

דעריבער ווען עס איז געקומען צו מלחמה האלטן 

מיט די פאלק 'מדין', האט עס נאר געקענט געטון 

ווערן דורך משה רבינו, וואס איז אויפגעוואקסן 

אין מדין און האט חתונה געהאט מיט צפורה 

א טאכטער פון יתרו וואס האט געוואוינט אין 

מדין, און נאר ער האט געהאט די כוחות זיך צו 

שלאגן מיט זיי און זיי בייקומען. )אות ד' ד"ה וי"ל(

 דער אויבערשטער איז העכער 
אלע אפגעטער

מִמָחֳרַת הַפֶּסַח יָצְאוּ בְנֵי יִשְׂרָאֵל בְּיָד רָמָה לְעֵינֵי 

כָּל מִצְרָיִם. וּמִצְרַיִם מְקַבְּרִים אֵת אֲשֶׁר הִכָּה ה' 

בָּהֶם כָּל בְּכוֹר וּבֵאלֹהֵיהֶם עָשָׂה ה' שְׁפָטִים )לג, 

ג - ד(. מען קען ערקלערן פארוואס זאגט דער 

פסוק א לשון בְּיָד רָמָה אנדערש ווי איבעראל 

וואס עס שטייט די לשון בְּיָד חֲזָקָה )שמות ו, א. 

יג, ט. דברים ה, ט, ועוד(.

לויט ווי עס ווערט געברענגט אין רבינו בחיי )שמות יב, יב(, 

אז ביינאכט - בשעת מכת בכורות - זענען אלע אפגעטער 

צעשמעטערט געווארן, אבער די מצרים זענען געווען אזוי 

שטארק פארנומען מיט זייערע טויטע, אז זיי האבן נישט 

באמערקט וואס האט פאסירט מיט די אפגעטער, נאר צומארגנ'ס 

האבן זיי באמערקט אז אלעס איז צעשמעטערט און צעווארפן.

תרומות למען הפצת תורת זרע שמשון 02-80-80-500 * 347-496-5657 אלפים נושעו בהבטחת הזרע שמשון

תורמים 

אל תחמיצו!

 הספר שמחולל פלאות. 
אלפים נושעו בהבטחתו.

 ספר 

 זרע שמשון 
יום יום

להשיג בכל חנויות הספרים

שמות התורמים יתברכו 
אצל גדולי הדור שליט"א 

 בשעת לימודם 
בספר זרע שמשון.

 הוצאת הגליון 
והפצתו לזכות

לזכר נשמת

 האדמו"ר מבאבוב 
 הגה"ק רבי שלמה 
 בהרה"ק רבי בן ציון 

זצוקללה"ה 
נלב"ע א' אב תש"ס

 שהמליץ מאד ללמוד בספר הקדוש 
 זרע שמשון ולזכות כל ההשפעות טובות

זכותו יגן עלינו ועל כל ישראל

רפואה שלימה

 ⋅ רפאל בן לינדה 
 ⋅ מאגו מרגריטה בת רחל 

 ⋅ שרה בת רוזה 
 ⋅ מנואל בן רבקה 
 ⋅ שלמה בן יעל 
⋅ דורה בת אסתר

 שישלח ה' להם רפואה שלימה 
 והחלמה מהירה בכל גופם 
 ויהיה להם אריכות ימים 

 ושנים טובות ומתוקות לשמחתם 
ולשמחת כל משפחתם

לזיווג הגון

 ⋅ הודיה בת תמר 
 ⋅ שרה שרון בת סופיה 

 ⋅ יוכבד ג'ובנה בת 
מירב תמר

 שיזכו לזיווג הגון בקרוב 
מתוך אושר ושמחה

עושר ואושר

 ברוך צבי ניסים 
בן שושנה לאה

 שיצליח בכל עסקיו לראות פריצת 
 דרך ברכה ושפע רב בקרוב ממש 

מתוך מנוחת הגוף והנפש 

הצלחה וברכה

בנימין בן תמרה
 שיסתדרו לו בהקדם כל בעיות 
 המס בעסק בלי שום הפסדים 

 ויהיה לו מנוחת הנפש 
והצלחה גדולה בכל עסקיו

זיווג הגון

ברכה מרים בת חולדה
לזיווג הגון בקרוב ממש מתוך אושר 

ושמחה ובניקל

שפע וברכה

 חיים דוד בן עטיא 
 וזוגתו 

צביה רחל בת רבקה
  שיזכו לשפע ברכה והצלחה גדולה 

 בכל מכל כל עד בלי די פרנסה 
 בשפע מתוך הרחבת הדעת 

וימלא ה' כל משאלות לבם לטובה

הצלחה ועושר

 אשר אנשיל דוד הלוי 
בן נילי

 לשפע הצלחה ברכה ועושר 
בלא גבול בקרוב ממש

זכות וברכה

 להצלחת השותפים 
 התורמים ומשפחותיהם 

החפצים בעילום שמם
 שיזכו לשפע ברכה והצלחה בני בריכי 
 חיי אריכי ומזוני רויחי נחת מכל יוצ"ח 

זכות המחבר יגן בעדם אכי"ר

הצלחה וזש"ק

 יצחק בן רחל 
וזוגתו רינה בת לינדה

 לשפע ברכה והצלחה בכל 
ולהיפקד בזש"ק בבריאות

רוב ברכות וישועות

מרדכי בן רחל
 שיזכה לזיווג הגון פרנסה טובה 

 ועשירות גדולה ומציאת דירה לקניה 
במהרה ובריאות איתנה

הצלחה ועושר

 דניאל אורי 
בן רג'ינה מלכה

 לשפע ברכה והצלחה עושר וכבוד 
ובשורות טובות בקרוב ממש

בארה"ב: 347-496-5657

 ניתן להפקיד בבנק מרכנתיל )17( 
 סניף 635 מ.ח. 71713028 ע"ש זרע שמשון 

כמו"כ ניתן לתרום בכרטיס אשראי

זרע שמשון ע"ר 580624120

דעריבער זאגט דער פסוק אז אינדערפרי ווען כלל ישראל איז ארויס פון 

מצרים איז עס געווען בְּיָד רָמָה, ווייל דעמאלטס האבן זיי באמערקט 

וואס עס האט פאסירט מיט זייערע אפגעטער, און האבן געזען אז דער 

אויבערשטער 'רם על כל רמים' - ער איז העכער פון אלע אפגעטער.

אזוי אויך ביים ים סוף זאגט דער פסוק )שמות יד, ח( די לשון בְּיָד רָמָה, 

ווייל דארט איז אויך געווען א צייכן אז דער אויבערשטער איז העכער 

אלע אפגעטער. אזוי ווי עס שטייט אין חז"ל )הובא ברש"י ד"ה לפני( אויפן 

פסוק )שם יד, ב( לִפְנֵי בַּעַל צְפןֹ, אז די עבודה זרה איז איבערגעבליבן פון 

אלע אפגעטער, כדי די מצרים זאלן מיינען אז דער בעל צפן פארמאגט 

א שטארקע כח, און ווען עס האט פאסירט קריעת ים סוף, האבן זיי 

ווידעראמאל געזען אז דער אויבערשטער איז העכער פון אלע אפגעטער. 

)אות א' ד"ה ואתי שפיר(

 כלל ישראל איז מעלה די ניצוצות הקדושה 
אין מדבר

וַיִכְתּבֹ משֶֹׁה אֶת מוֹצָאֵיהֶם לְמַסְעֵיהֶם עַל פִּי ה' וְאֵלֶה מַסְעֵיהֶם לְמוֹצָאֵיהֶם 

)לג, ב(. צוערשט דארף מען פארשטיין די דאפלטע לשון אין פסוק, 

און נאכמער דארף מען פארשטיין, פארוואס שטייט די ערשטע מאל 

מוֹצָאֵיהֶם לְמַסְעֵיהֶם און די צווייטע מאל שטייט מַסְעֵיהֶם לְמוֹצָאֵיהֶם?

מען קען ערקלערן לויט ווי עס ווערט געברענגט אין ספרי קבלה )זוהר 

הק' פרשת תצוה קפד. מגלה עמוקות פרשת מטו"מ ד"ה בפסיקתא(, אז ווען די 

אידן זענען ארומגעגאנגען אין מדבר פון איין ארט צום צווייטן האבן זיי 

ארויסגענומען און מעלה געווען אלע ניצוצות דקדושה פון די קליפות 

וואס געפינען זיך אין מדבר, ]אזוי ווי עס שטייט אין פסוק )דברים ח, 

טו( הַמוֹלִיכֲךָ בַּמִדְבָּר הַגָדֹל וְהַנוֹרָא נָחָשׁ שָׂרָף וְעַקְרָב וְצִמָאוֹן וגו', וואס 

דאס מרמז אויף די גרויסע קליפות וואס געפינען זיך דארט אין מדבר[.

און אויב וואלט כלל ישראל זוכה געווען און נישט געזינדיגט אין מדבר, 

וואלטן זיי געקענט מעלה זיין אלע ניצוצות אין א קורצע צייט, אבער 

וויבאלד זיי האבן געזינדיגט האט עס געדויערט אסאך לענגער, דעריבער 

האט כלל ישראל געדארפט פארבלייבן פערציג יאר אין מדבר.

לויט דעם קען מען ערקלערן, דער פסוק פאנגט אן מוֹצָאֵיהֶם לְמַסְעֵיהֶם, 

וואס דאס ווארט מוֹצָאֵיהֶם איז מרמז אויפן לשון 'מציאה' און 'הוצאה' 

אז דורך די מסעות אין מדבר האבן זיי געטראפן און ארויסגענומען די 

ניצוצות דקדושה פון די קליפות.

און אין אנהייב, איידער כלל ישראל האט געזינדיגט, האבן זיי געקענט 

גלייך ארויסנעמען די ניצוצות פון יעדע פלאץ וואו זיי זענען אנגעקומען, 

און האבן זיך נישט געדארפט פארזוימען, דעריבער שטייט אין פסוק 

מוֹצָאֵיהֶם - דאס ארויסנעמען פון די קליפות האט געווארט לְמַסְעֵיהֶם 

ביז די אידן וועלן אנקומען דארט, און גלייך ביים אנקומען איז עס 

נתעלה געווארן.

אבער שפעטער ווען כלל ישראל האט געזינדיגט, און האבן זיך געדארפט 

פארזוימען ביז זיי האבן געקענט מעלה זיין די ניצוצות, דעריבער זאגט 

דער פסוק מַסְעֵיהֶם די אידן האבן זיך געדארפט פארזוימען און ווארטן 

ביז זיי האבן געקענט גיין ווייטער, ווייל לְמוֹצָאֵיהֶם, עס האט גענומען 

צייט ביז זיי האבן געקענט צוזאמנעמען די ניצוצות דקדושה. )אות ב' 

ד"ה וא"ת(

ובתוך רבים אהללנו

ליל שישי פרשת תזריע - מצורע העעל"ט, ביים וועכענטליכע שיעור 

אין ספה"ק זרע שמשון, אינעם צענטראלע ביהמ"ד זרע שמשון אין 

עיה"ק ירושלים תובב"א, האט זיך באטייליגט הרה"ח ר' מאיר קאהן 

שליט"א, און ער שילדערט זיין ישועה, וואס ער האט צוגעזאגט צו 

מפרסם זיין אויב ער וועט געהאלפן ווערן:

איך האב ב"ה די זכי' צו לערנען יעדן טאג א קביעות'דיגן שיעור 

אינעם הייליגן ספר זרע שמשון, און איך פראביר אויך צו פארשפרייטן 

און מזכה זיין נאך אידן מיט די געוואלדיגע סגולה.

מיט עטליכע וואכן צוריק, בין איך אויפגעשטאנען שבת קודש 

אינדערפרי מיט שווערע ווייטאגן, איך האב באלד פארשטאנען אז 

דאס איז בכלל נישט קיין פשוט'ע ווייטאגן, נאר עס איז עפעס אינערליך 

און ערנסט.

נאך איידער איך האב עפעס געקענט טון האב איך צופעליג באמערקט 

אויפן טיש די וועכנטליכע גליון זרע שמשון וואס איינע פון מיינע 

איידימער האבן אהיימגעברענגט פון ביהמ"ד, און איך האב עס גלייך 

גענומען אלס א סימן אז דער הייליגער זרע שמשון וויל מיר מזכה זיין 

צו לערנען זיינע תורות און דורכדעם זוכה זיין צו א ישועה.

נאכן זאגן ברכת התורה האב איך עס אנגעהויבן צו לערנען, און 

צוביסלעך האב איך געשפירט ווי די ווייטאגן לאזן נאך און עס ווערט 

אסאך בעסער, נאך א לענגערע וויילע וואס איך האב געלערנט, האב 

איך שוין ב"ה נישט געשפירט קיין זכר פון די שווערע ווייטאגן וואס 

איך האב פריער געשפירט.

אזוי אויך איז געווען א תקופה וואס איך האב געהאט א געוויסע 

שווערעקייט וואס האט מיר ממש צוגענומען מיט ישוב הדעת, און 

איך האב זיך אונטערגענומען צו צולייגן אין מיין קביעות פון לערנען 

דער ספר זרע שמשון, און צוגעזאגט אז אויב וועל איך געהאלפן ווערן, 

וועל איך בס"ד פארשפרייטן.

און ב"ה עס איז נישט אריבער קיין לאנגע צייט, איך בין וואונדערליך 

געהאלפן געווארן אויף די בעסטע פארנעם, און איך בין יעצט מקיים 

מיין הבטחה מיטן פארשפרייטן מיין ישועה, וואס איך האב זוכה געווען 

בזכות דעם גרויסן צדיק, זי"ע.

גבורת שמשון
סיפורי ישועה

שיעור בבית המדרש זרע שמשון

